
1. უნივერსიტეტის 2022 წლის ბიუჯეტი მომზადდა, პროგრამული ბიუჯეტის 
ფორმატით.

ივანე ჯავახიშვილის სახელობის თბილისის სახელმწიფო უნივერსიტეტის 
2022 წლის ბიუჯეტი მომზადდა: ,,უმაღლესი განათლების შესახებ’’ საქართველოს 
კანონის, ,,საქართველოს საბიუჯეტო კოდექსის’’, ,,საქართველოს 2022 წლის 
სახელმწიფო ბიუჯეტის შესახებ’’ საქართველოს კანონის პროექტის, 
,,საქართველოს საბიუჯეტო კლასიფიკაციის’, ’,,პროგრამული ბიუჯეტის 
ფორმატით შედგენის მეთოდოლოგიის,’’ უნივერსიტეტის წესდების, 
,,უნივერსიტეტის ბიუჯეტის შედგენის წესის’’ და სხვა ნორმატიული აქტების 
საფუძველზე. ბიუჯეტში გათვალისწინებულია სტრატეგიული განვითარების 
გეგმის ამოცანებისა და მიზნების განხორციელებიდან გამომდინარე: 
უნივერსიტეტის 2022 წლის პრიორიტეტული მიმართულებების, სასწავლო-
სამეცნიერო პროცესის შეუფერხებელი მიმდინარეობის, საინფორმაციო 
ტექნოლოგიური განახლებების, სტრუქტურული ერთეულების ფუნქციონირების 
აუცილებელი ხარჯების და სტუდენტთა სამეცნიერო-კვლევით, კულტურულ-
სპორტულ აქტივობებში ჩართულობის ფინანსური მხარდაჭერის 
უზრუნველყოფა. 

როგორც აღინიშნა, უნივერსიტეტის ბიუჯეტი მომზადდა, პროგრამული 
ბიუჯეტის ფორმატით, რაც საშუალებას იძლევა ბიუჯეტი წარმოვაჩინოთ 
გასატარებელი ძირითადი პროგრამების და მათი შედეგების თვალსაზრისით და 
არა მხოლოდ ორგანიზაციულ ჭრილში. პროგრამული ბიუჯეტის ძირითადი 
უპირატესობა ტრადიციული ორგანიზაციული სტრუქტურის მქონე ბიუჯეტთან 
შედარებით იმაში მდგომარეობს, რომ იგი საშუალებას იძლევა დაგეგმვის 
პროცესიდანვე, ბიუჯეტი ორიენტირებული იყოს შედეგებზე და ამასთან იყოს 
ძალიან გამჭვირვალე და მარტივად აღქმადი. უნივერსიტეტის 2022 წლის 
ბიუჯეტის შემოსავლების საპროგნოზო მაჩვენებლები: მოსალოდნელი ნაშთიდან, 
ეკონომიკური საქმიანობით მისაღები შემოსავლებიდან, სახელმწიფო 
ბიუჯეტიდან, შოთა რუსთაველის საქართველოს ეროვნული სამეცნიერო 
ფონდიდან და საერთაშორისო გრანტებიდან განისაზღვრა 112 051 797 ლარით.

აღსანიშნავია, ის სიახლეები რაც 2021 წლის ბიუჯეტში იყო ასახული, მათ 
შორის უნივერსიტეტის პრიორიტეტულ მიმართულებად, მიუხედავად ბიუჯეტის 
შეზღუდული შესაძლებლობებისა, განისაზღვრა: აკადემიური პერსონალის 
სამეცნიერო კვლევების, ასევე, დოქტორანტებისა და პოსტდოქტორანტების 
სამეცნიერო კვლევების ხელშეწყობა, რისთვისაც ბიუჯეტში გათვალისწინებული 



იყო შესაბამისად 150 000, 100 000, 100 000 ლარი. პანდემიური პროცესის შედეგად 
ყველასთვის ნათელია, რომ უნივერსიტეტის სტუდენტთა და მათი ოჯახების 
გარკვეულ ნაწილს შეუმცირდა  შემოსავალი, შესაბამისად მიღებულ იქნა 
გადაწყვეტილება და 2021 წლიდან 100 000 ლარით გაიზარდა წარჩინებულ 
სტუდენტთა სწავლის დაფინანსების მოცულობა და ჯამში 700 000 ლართ 
განისაზღვრა. გრძელდება თანამშრომელთა ორსულობის, მშობიარობისა და 
ბავშვის მოვლის გამო დეკრეტული შვებულების ანაზღაურების პროგრამა და ამ 
კატეგორიის თანამშრომლებმა 2021 წელს თანხა მიიღეს ხელფასის 
(უნივერსიტეტისთვის უპრეცენდენტო) ექვსმაგი ოდენობით. 

2022 წლის ბიუჯეტით განისაზღვრული მნიშვნელოვანი სიახლეები:

უნივერსიტეტის მიერ მიღებულ იქნა გადაწყვეტილება და 2022 წელს 
ბიუჯეტში გამოიყოფა სახსრები (სახსრები მოზიდული იქნება ასევე დონორი 
ორგანიზაციებიდან) სასწავლო პროცესის მართვის ელექტრონული სისტემის 
(LMS) შეცვლის მიზნით. 

წინა წელთან შედარებით, აკადემიური და მოწვეული პერსონალის შრომის 
ანაზღაურება გაზრდილია 3 მლნ ლარზე მეტით (ზრდა განხორციელდა 
ძირითადად ყველა ფაკულტეტზე, განსაკუთრებული ზრდა შეეხო მედიცინის 
ფაკულტეტის მოწვეულ პერსონალს).

2022 წელს ,,სტუდენტთა ხელშეწყობის პროგრამას“ დაემატა ახალი მოდული - 
სტარტაპების ხელშეწყობა 50 000 ლარის დაფინანსებით.

გარდა ამისა, ბიუჯეტში გაიწერა განათლების ხარისხის განვითარების 
პროგრამა, რომელიც განათლების ხარისხის განვითარებასთან ერთად მოიცავს 
სახელმძღვანელოების თარგმნის ხელშეწყობასაც. აღნიშნულთან დაკავშირებით 
ბიუჯეტში გათვალისწინებულია 620 000 ლარი.

ზემოაღნიშნულის განხორციელების შესაძლებლობა, შემოსავლების ზრდასთან 
ერთად განაპირობა: მივლინების, წარმომადგენლობითი, საკანცელარიო საქონლის 
შეძენის, ოფისის ხარჯების შემცირებამ. აღსანიშნავია, რომ ბიუჯეტში 
მაქსიმალურადაა გათვალისწინებული მატერიალურ-ტექნიკური ბაზის 
სრულყოფისა და ინფრასტრუქტურული პროექტების დაფინანსების ხარჯები, რაც 
შესაბამისი თანხების უზრუნველყოფითაა ასახული ბიუჯეტში.

2. დეკრეტული შვებულების ანაზღაურება



უნივერსიტეტმა მიიღო ძალზედ მნიშვნელოვანი გადაწყვეტილება 
თანამშრომელთა ორსულობის, მშობიარობისა და ბავშვის მოვლის გამო 
დეკრეტული შვებულების ანაზღაურების დაწყების შესახებ და ამ კატეგორიის 
თანამშრომლებზე 2021 წელს დეკრეტული შვებულების ანაზღაურება 
განხორციელდა ხელფასის ექვსმაგი ოდენობით.  აღნიშნული ანაზღაურებით 
ისარგებლა 22 მა თანამშრომელმა

3. ინფრასტრუქტურის განვითარება

სრულდება უნივერსიტეტის მეორე სასწავლო კორპუსის მასშტაბური/სრული 
სარეაბილიტაციო სამუშაოები, რომელზეც ჯამში დაიხარჯა 27 მლნ ლარამდე;

სამუშაოების დასრულება ნავარუდევია მიმდინარე წლის გაზაფხულის ბოლომდე;

ივანე ჯავახიშვილის სახელობის თბილისის სახელმწიფო უნივერსიტეტში 2021 წელს 
შესრულებული სარემონტო-სარეაბილიტაციო სამუშაოები



NAT 210004750. თბილისის სახელმწიფო უნივერსიტეტის მე-10 (მაღლივი) სასწავლო 
კორპუსის სპორტული ფლიგელის სარემონტო-სარებილიტაციო საამუშაოები. 
გადახდილი თანხა: 176 772.87 ლარი.

NAT 210005951.  თბილისის სახელმწიფო უნივერსიტეტის ცენტრალური 
ბიბლიოთეკის, მატერიალური რესურსების მართვის დეპარტამენტისა და დაცვის 
დეპარტამენტის სარემონტო სარეაბილიტაციო სამუშაოები.
გადახდილი თანხა:  520 732.61 ლარი.

NAT 210011611. თბილისის სახელმწიფო უნივერსიტეტის ეკონომიკის 
საერთაშორისო სკოლის, ლისის ტბის საერთო საცხოვრებლის, მე-11(ბიოლოგების) 
სასწავლო კორპუსის, უწყვეტი განათლების ცენტრის, ცოდნის გადაცემის და ინოვაციების 
ცენტრის და ცენტრალური ბიბლიოთეკის საგამოცდო ცენტრის სარემონტო-
სარეაბილიტაციო სამუშაოები.
გადახდილი თანხა:  219 467.21 ლარი. 

NAT 210019126.  თბილისის სახელმწიფო უნივერსიტეტის მე-10 (მაღლივი) სასწავლო 
კორპუსის, მაღლივი კორპუსის მინაშენის, ცენტრალური ბიბლიოთეკის და უწყვეტი 
განათლების ცენტრის შენობების გადახურვის სარემონტო-სარეაბილიტაციო სამუშაოები.
გადახდილი თანხა:  55 579.99 ლარი. 

NAT 210017926.  თბილისის სახელმწიფო უნივერსიტეტის პეტრე მელიქიშვილის 
სახელობის ფიზიკური და ორგანული ქიმიის სამეცნიერო კვლევითი ინსტიტუტის, 
ალექსანდრე ჯანელიძის გეოლოგიის ინსტიტუტის, ილია ვეკუას გამოყენებითი 



მათემატიკის ინსტიტუტის, ელეფთერ ანდრონიკაშვილის ფიზიკის ინსტიტუტის 
სმარტლაბის სარემონტო-სარეაბილიტაციო სამუშაოები.
გადახდილი თანხა:  143 940.34 ლარი. 

NAT 210019215. თბილისის სახელმწიფო უნივერსიტეტის რაფიელ აგლაძის  
არაორგანული ქიმიის და ელექტროქიმიის ინსტიტუტის და შოთა რუსთაველის 
ქართული ლიტერატურის ინსტიტუტის  სარემონტო-სარეაბილიტაციო სამუშაოები.
გადახდილი თანხა:  48 999.00 ლარი. 

NAT 210020048. თბილისის სახელმწიფო უნივერსიტეტის მაღალი ენერგიების 
ფიზიკის ინსტიტუტის, პირველი სასწავლო კორპუსის აუდიტორიების და კაბინეტების 
იატაკის და მე-7 სასწავლო კორპუსთან მდებარე სტადიონის შემოღობვის და 
გასახდელების               სარემონტო-სარეაბილიტაციო სამუშაოები.
გადახდილი თანხა:  62 948.82 ლარი. 

ივანე ჯავახიშვილის სახელობის თბილისის სახელმწიფო უნივერსიტეტში მიმდინარე 
სარემონტო-სარეაბილიტაციო სამუშაოები

NAT 210021965 თბილისის სახელმწიფო უნივერსიტეტის მედიცინის ფაკულტეტის 
ალექსანდრე ნათიშვილის მორფოლოგიის ინსტიტუტის ვივარიუმისა და 
გერენტოლოგიის შენობების რეაბილიტაცია ინსტიტუტების სარემონტო-
სარეაბილიტაციო სამუშაოები.



ხელშეკრულების ღირებულება 3 521 000.00 ლარი.

NAT 210023309 თბილისის სახელმწიფო უნივერსიტეტის ალექსანდრე ჯანელიძის 
გეოლოგიის, ელეფთერ ანდრონიკაშვილის ფიზიკის, ილია ვეკუას სახელობის 
გამოყენებითი მათემატიკის, ივანე ჯავახიშვილის სახელობის ისტორიის და 
ეთნოლოგიის ინსტიტუტების სარემონტო-სარეაბილიტაციო სამუშაოები.
ხელშეკრულების ღირებულება 214 307.38 ლარი.

NAT 210023312 თბილისის სახელმწიფო უნივერსიტეტის მიხეილ ნოდიას 
გეოფიზიკის ინსტიტუტის, შოთა რუსთაველის ქართული ლიტერატურის ინსტიტუტის, 
ეროვნული სამეცნიერო ბიბლიოთეკის სარემონტო-სარეაბილიტაციო სამუშაოები.
ხელშეკრულების ღირებულება 199 998.13 ლარი.

ივანე ჯავახიშვილის სახელობის თბილისის სახელმწიფო უნივერსიტეტში 2022 წელს 
დაგეგმილი საპროექტო/სარეაბილიტაციო სამუშაოები

თბილისის სახელმწიფო უნივერსიტეტის მეათე სასწავლო კორპუსის (ე.წ. მაღლივი) 
მეორე სართულის სრული სარეაბილიტაციო სამუშაოები;

თბილისის სახელმწიფო უნივერსიტეტის მეთერთმეტე სასწავლო კორპუსის (ე.წ. 
ბიოლოგები) კიბის და ფასადის სარეაბილიტაციო სამუშაოები;

თბილისის სახელმწიფო უნივერსიტეტის ბიბლიოთეკის მეექვსე სათულის 
სარეაბილიტაციო სამუშაოები;

თბილისის სახელმწიფო უნივერსიტეტის ბიბლიოთეკაში საგამოცდო ცენტრის ოთახების 
და გარდირობის სარეაბილიტაციო სამუშაოები;

თბილისის სახელმწიფო უნივერსიტეტის მერვე სასწავლო კორპუსის ფოიეს 
სარეაბილიტაციო სამუშაოები;

პროფესიული განათლების ცენტრისთვის ახალი შენობის ასაშენებლად საჭირო 
საპროექტო სამუშაოები, რომლის დასრულების შემდგომ დაიწყება შესაბამისი 
პროცედურები სამშენებლო სამუშაოების ჩატარების მიზნით;

თსუ პ. გუგუშვილის სახელობის ეკონომიკის ინსტიტუტის ახალი შენობის ასაშენებლად 
საჭირო საპროექტო სამუშაოები, რომლის დასრულების შემდგომ დაიწყება შესაბამისი 
პროცედურები სამშენებლო სამუშაოების ჩატარების მიზნით;

უნივერსიტეტის გამომცემლობისთვის და სტამბისთვის საჭირო ახალი 
ინფრასტრუქტურის სარეაბილიტაციო სამუშაოები;

უნივერსიტეტის სასწავლო კორპუსებში მოეწყო სტუდენტური სივრცეები, 
კერძოდ სივრცეები მოეწყო შემდეგ კორპუსებში:



უნივერსიტეტის მეორე სასწავლო კორპუსში;

უნივერსიტეტის მესამე სასწავლო კორპუსში;

უნივერსიტეტის მეხუთე სასწავლო კორპუსში;

უნივერსიტეტის მეექვსე სასწავლო კორპუსში;

უნივერსიტეტის მერვე სასწავლო კორპუსში (სამეცნიერო სივრცე 
სტუდენტებისთვის);

უნივერსიტეტის ტურიზმის სკოლის კორპუსში;

უნივერსიტეტის მედიცინის ფაკულტეტის კორპუსში;

უნივერსიტეტის მეათე (ე.წ. მაღლივი) სასწავლო კორპუსში;

უნივერსიტეტის მეთერთმეტე (ე.წ. ბიოლოგები) სასწავლო კორპუსში;

დამატებით სტუდენტური სივრცეები მოეწყობა:

უნივერსიტეტის პირველ სასწავლო კორპუსში;

უნივერსიტეტის მეშვიდე სასწავლო კორპუსში;

უნივერსიტეტის მერვე სასწავლო კორპუსში;

უნივერსიტეტის ბიბლიოთეკაში;



2021 წელს, განხორციელდა უნივერსიტეტის საკუთრებაში არსებული 9 940 კგ. 
მაკულატურისა და 83 460 კგ. ჯართის რელიზება, ხოლო 500 კგ. მაკულატურა და 
15 814 კგ. ჯართი განსაკარგავად გადაეცა სახელმწიფოს.

4. სტუდენტთა ხელშეწყობა

საუნივერსიტეტო დაფინანსებით დაფინანსდა 821 სტუდენტი, პროგრამის 
ბიუჯეტმა შეადგინა 700 000 ლარი;

პანდემიური პროცესის შედეგად ყველასთვის ნათელია, რომ უნივერსიტეტის 
სტუდენტთა და მათი ოჯახების გარკვეულ ნაწილს შეუმცირდა შემოსავალი, 
შესაბამისად მიღებულ იქნა გადაწყვეტილება და 2021 წლიდან 100 000 ლარით 
გაიზარდა წარჩინებულ სტუდენტთა სწავლის დაფინანსების მოცულობა და ჯამში 
700 000 ლართ განისაზღვრა;

პანდემიური პროცესების მიუხედავად დაფინანსდა და შესაბამისი 
ადმინისტირება გაეწია 76 ზე მეტ სტუდენტურ პროექტს;

აღნიშნული პროექტების ბიუჯეტმა 2021 წლისათვის 312 157 ლარი შეადგინა;

2020 წელს საქართველოში COVID 19-ით გამოწვეული სოციალური და 
ეკონომიკური მდგომარეობის გათვალისწინებით, ივანე ჯავახიშვილის 
სახელობის თბილისის სახელმწიფო უნივერსიტეტის სტუდენტურ საერთო 
საცხოვრებელში მცხოვრები სტუდენტებისთვის სპეციალური საშეღავათო 
პირობები ამოქმედდა და გაგრძელდა 2021 წელსაც, კერძოდ:

სოციალურად დაუცველი (70 ათასამდე სარეიტინგო ქულით) და საქართველოს 
ოკუპირებულ ტერიტორიებზე მცხოვრები სტუდენტი - 0 ლარი.

სტუდენტი, რომელმაც  COVID 19 - ის გამო დაკარგა სამსახური ან/და არის 
უხელფასო შვებულებაში და მთავრობისგან იღებს შესაბამის დახმარებას - 0 ლარი.

ოჯახიდან 2 ან მეტი სტუდენტი, ან სოციალურად დაუცველი (70 ათასზე მეტი 
სარეიტინგო ქულით) - 50% - იანი შეღავათი.

 ყველა დანარჩენი სტუდენტი - 30% - იანი შეღავათი.

5. სამეცნიერო-კვლევების და ინოვაციის ხელშეწყობა 



2021 წლის განმავლობაში თსუ-ში ხორციელდებოდა 200-ზე მეტი (მათ შორის 
19 საერთაშორისო) სამეცნიერო პროექტი შემდეგი დონორი ორგანიზაციების 
დაფინანსებით: შრსესფ, EC (H2020, Erasmus+), US (Embassy, NIH, The East-West 
Management Institute, USAID, UNDP, UNICEF, US Department of State), United 
Kingdom Research and Innovation/Global Challenges Research Fund - UKRI/GCRF; 
Austrian Development Agency, BMBF … და სხვა

თსუ დაფინანსებული პროექტების რაოდენობით ტრადიციულად 
ლიდერობდა სსიპ შოთა რუსთაველის საქართველოს ეროვნული სამეცნიერო 
ფონდის გამოცხადებულ კონკურსებში. 2021 წლის კონკურსების შედეგების 
მიხედვით თსუ-ს წამყვანობით დაფინანსდა 148 პროექტი. მაგალითად, 
ფუნდამენტური კვლევებისთვის საგრანტო კონკურსის ფარგლებში თსუ-მ 
მოიპოვა 49 პროექტი, რაც წილობრივად გამარჯვებული პროექტების მიმართ 
წარმოადგენს 40%, დოქტორანტურის კონკურსში 35 პროექტი - 41%.

ევროკომისიის ონლაინ პლატფორმის ,,დაფინანსების და ტენდერების 
პორტალი“  (Funding and Tenders Portal) მონაცემებით ევროკომისიის ჩარჩო 
პროგრამების დაფინსებით 2021 წელს თსუ ჩაერთო 6 ახალ პროექტში (4 EPLUS, 1 
Horizon2020-MSCA-RISE და 1 Horizon2020-RIA), ხოლო 4 პროექტი თსუ-ს 
მონაწილეობით წარდგენილია HORIZON-EUROPE სხვადსხვა კონკურსში. 
აღსანიშნავია, რომ ამ 4 წარდგენილი პროექტიდან 3-ში თსუ კოორდინატორია.

თსუ-ის ავტორობით მაღალრეიტინგულ ჟურნალებში გამოქვეყნდა 492 სტატია 
(2022 წლის 11 მარტის მონაცემებით). 

თსუ სამეცნიერო-კვლევითი პოტენციალის და ხილვადობის გაზრდის მიზნით 
თსუ სამეცნიერო კვლევებისა და განვითარების და იურიდიული 
დეპარტამენტების ინიცირებით თსუ-ში ამოქმედდა აკადემიური პერსონალის და 
დოქტორანტთა სამეცნიერო კვლევების ხელშეწყობის მექანიზმები (რექტორისა და 
ადმინისტრაციის ხელმძღვანელის ერთობლივი ბრძანებები 12/04 და 13/04, 
19.05.2021). 

დეპარტამენტის თანამშრომლებს მიღებული აქვთ მონაწილეობა შემდეგ 
ვებინარებსა/სამუშაო შეხვედრებში/ტრენინგებში: ვებინარი „Horizon Europe 
საგრანტო კონკურსებისათვის წარმატებული განაცხადის მომზადების შესახებ“; 
ონლაინ ფორმატის საერთაშორისო საინფორმაციო დღე “მეცნიერებისა და 
ტექნოლოგიის სფეროში ევროპული ასოციაცია COST“; ვებინარი  "A successful 
proposal for Horizon Europe: Scientific-technical excellence is key, but don’t forget the 
other aspects"; ევროკომისიის NI4OS-Europe პროექტის ფარგლებში საქართველოს 
სამეცნიერო-საგანმანათლებლო კომპიუტერული ქსელების ასოციაცია „გრენა”-ს 
მიერ გამართული ღონისძიება ღია მეცნიერებასთან დაკავშირებული საკითხების 
გაზიარების მიზნით; საკონსულტაციო შეხვედრა FR-21 ფუნდამენტური 



კვლევებისათვის სახელმწიფო სამეცნიერო გრანტების კონკურსთან 
დაკავშირებით; HERD პროექტის ტრენინგი;  „Horizon Europe Info Day Georgia“; 
„European Research and Innovation Days 2021“; „Horizon Europe Proposal Writing 
Camp Georgia“; „Technology Transfer in the EU’s Eastern and Southern neighbourhood“; 
მეორე საერთაშორისო კონფერენცია „ქალები მეცნიერებაში“; ევროკომისიის ჩარჩო 
პროგრამის ჰორიზონტი ევროპის საინფორმაციო დღე Horizon Europe Coordinator 
meeting (მაია ოკუჯავა); ERASMUS+ საგრანტო კონკურსის საინფორმაციო 
ღონისძიება; ტრენინგი „ევროკავშირის კვლევისა და ინოვაციების ჩარჩო 
პროგრამა, „ჰორიზონტი ევროპა“-ს პრაქტიკული ასპექტების შესახებ“; „ღია 
მეცნიერების” განვითარების ხელშეწყობის პროგრამის“ პირველი საინფორმაციო 
შეხვედრა; „ღია მეცნიერების” განვითარების ხელშეწყობის პროგრამის“ მეორე 
საინფორმაციო შეხვედრა. 

დეპარტამენტის ორგანიზებით და უშუალო ჩართულობით ჩატარდა 
საერთაშორისო სემინარი/ვორქშოპი: “პირდაპირი და შებრუნებული ამოცანები 
ელექტრომაგნიტურ და აკუსტიკურ ტალღურ თეორიაში” (DIRECT AND INVERSE 
PROBLEMS OF ELECTROMAGNETIC AND ACOUSTIC WAVE THEORY - DIPED), 
რომლის მასალებიც ინდექსირებულია როგორც SCOPUS-ში, ასევე Web of Science-
ში.

პერმანენტულად მიმდინარეობდა უნივერსიტეტში არსებული სამეცნიერო-
კვლევითი ერთეულების სამეცნიერო საქმიანობის ხელშეწყობა/მონიტორინგი. 
განახლდა და პერმანენტულად ტარდებოდა კონსულტაციები მინიმალურ 
სავალდებულო სამეცნიერო-კვლევით დატვირთვასთან დაკავშირებით. ასევე, 
დეპარტამენტის უშუალო ჩართულობით და ხელშეწყობით ბირთვული და 
რადიაციული უსაფრთხოების მიზნით ხორციელდებოდა კონკრეტული 
ღონისძიებების გატარება სსიპ ბირთვული და რადიაციული უსაფრთხოების 
სააგენტოსთან თანამშრომლობით.

მომზადდა და თსუ-ის ვებზე განთავსდა 2 ანგარიში: თსუ წლიური სამეცნიერო 
ანგარიში და თსუ სამეცნიერო აქტივობა 2021 წელს“.

6. საზოგადოებასთან ურთიერთობა

• 2021 წელს თსუ-ში განხორციელდა მნიშვნელოვანი პროექტები, ჩატარდა 
როგორც საუნივერსიტეტო სივრცეში ასევე ონლაინ პლატფორმების 
გამოყენებით არაერთი  ღონისძიება, რაც აქტიურად გაშუქდა 
მედიასაშუალებებით. გარდა ამისა მომზადდა საგაზეთო სტატიები, ასევე 
ტელე-რადიო სიუჟეტები და გადაცემები. მედია მონიტორინგის მონაცემებით, 



თვეში საშუალოდ  250-300 საინფორმაციო მასალა ვრცელდებოდა მედიაში 
(წელიწადში 3500-ზე მეტი). 
• 2021 წელს გაზაფხულზე თბილისის სახელმწიფო უნივერსიტეტის ფბ-
კამპანია #უნივერსიტეტელი განხორციელდა. თსუ სტუდენტები, 
კურსდამთავრებულები, სხვადასხვა სფეროს წარმატებული ადამიანები 
ვიდეო-პროფაილებში  საკუთარი წარმატების, პროფესიული არჩევნის შესახებ 
უზიარებდნენ  გამოცდილებას აუდიტორიას. 
• 2021 წლის მარტის თვეში განხორციელდა ფბ-კამპანია #მეცნიერქალთათვე, 
რომლის ფარგლებშიც მზადდებოდა სტატიები თსუ ქალი მეცნიერების შესახებ
• 2021 წლის შემოდგომაზე კი სოცმედიაში წარმოდგენილი იყო კამპანია 
#თსუმეცნიერება, რომლის ფარგლებშიც შოთა რუსთაველის სახელობის 
ეროვნული სამეცნიერო ფონდის კონკურსში გამარჯვებული თსუ 
მკვლევრების შესახებ მზადდებოდა სტატიები
• 2021 წლის განმავლობაში განხორციელებული კამპანიის შედეგად თსუ 
Facebook-ის გამომწერების და მეგობრების რაოდენობა საშუალოდ 20 000-ით 
გაიზარდა 185 ათასს გადააჭარბა. გაიზარდა გამომწერების რაოდენობა 
Instagram-ზე.
• 2021 წელს დეპარტამენტის ხელშეწყობით გაიმართა კონფერენციები, 
სემინარები, საჯარო ლექციები, ღონისძიებები და კონკურსები, გაფორმდა 
მემორანდუმები, წლის განმავლობაში 200-მდე ღონისძიება გაიმართა. გარდა 
ამისა, მეცნიერებისა და ინოვაციების ფესტივალის ფარგლებში, პროექტისთვის 
„საქართველოს მეცნიერთა მატიანე“ მომზადდა გამორჩეულ მეცნიერებზე 14 
მიკრო-ფილმი. 
• 2021 წელს განახლდა თბილისის სახელმწიფო უნივერსიტეტის ონლაინ 
მაღაზია, სადაც ახალი და მრავალფეროვანი ბრენდირებული პროდუქციის 
შეძენაა შესაძლებელი.
• თბილისის სახელმწიფო უნივერსიტეტის ბაკალავრიატისა და 
მაგისტრატურის 2021 წლის 3400-მდე კურსდამთავრებულისთვის  გამოშვების 
საზეიმო ღონისძიება ჰიბრიდულ ფორმატში გაიმართა. საზეიმო ონლაინ 
ღონისძიება სხვადასხვა საინტერესო დეტალისგან შედგებოდა: თსუ პირველ, 
მეორე და მეათე (მაღლივ) კორპუსებში, აგრეთვე, ფილარმონიის წინ რეალური 
ფოტოზონები მოეწყო, სადაც სტუდენტები სამახსოვრო ფოტოებს იღებდნენ.  
ღონისძიების დასრულების შემდეგ თსუ კურსდამთავრებულებს 
ვებგვერდიდან gifme.ge სამახსოვრო ვირტუალური დიპლომების გადმოწერისა 
და საკუთარ სოციალურ პლატფორმაზე გაზიარების შესაძლებლობა ქონდათ.  
ღონისძიებას წინ უძღოდა მედია-კამპანია, მომზადდა საინფორმაციო პოსტები, 
ბანერები, ვიდეო-კლიპები, რომლებიც სოცმედიაში და სტუდენტურ 
პლატფორმაზე LMS.TSU.GE-ზე თავსდებოდა.



• მომზადდა პირველსემესტრელთათვის საინფორმაციო ანიმაციური კლიპი
https://www.facebook.com/TbilisiStateUniversity/videos/526778638623363
• ღია კარის დღე აბიტურიენტებისთვის ჰიბრიდულ რეჟიმში ჩატარდა. 
ონლაინ ტრანსლაცია 21 ათასმა ფბ მომხმარებელმა ნახა.
• მომზადდა ონლაინ გზამკვლევი აბიტურიენტებისთვის.
• სტუდენტური ლიტერატურული კონკურსის „ლიტჰაიკერი“, რომლის 
პარტნიორი ბაკურ სულაკაურის გამომცემლობაა, 2021 წელს მე-6 სეზონი 
დისტანციურ რეჟიმში გაიმართა. სტუდენტებმა კონკურსისთვის 10 ქართველი 
ავტორის ბესტსელერები წაიკითხეს. 
• მე-13 სტუდენტური ლიტერატურული კონკურსი "შემოდგომის ლეგენდა" 
ახალ პარტნიორთან „აჭარა ჯგუფთან“ ერთად ბაკურიანში გაიმართა. 
ფინალისტების ნაწარმოებები გამოიცა კრებულის სახით. კონკურსი 
ნაწილობრივ ონლაინ-რეჟიმში გაიმართა.
• შემოქმედებითი პრაქტიკული კურსი "წერის არქიტექტურა" ასევე ონლაინ 
რეჟიმში ჩატარდა. მასტერ-კლასს თანამედროვე ქართველი მწერლები და 
ლიტერატურის სფეროს წარმომადგენლები - დავით გაბუნია, ანნა კორძაია - 
სამადაშვილი და ზაალ ჩხეიძე უძღვებოდნენ.   
• თბილისის სახელმწიფო უნივერსიტეტში საუნივერსიტეტო გამოცემების 
გამოფენა გაიხსნა, რომელზეც  ბოლო 5 წლის განმავლობაში თსუ 
პროფესორების, მეცნიერების, მკვლევრების მიერ საქართველოსა და 
უცხოეთში გამოცემული წიგნები იყო წარმოდგენილი. დაანონსდა რომ ეს 
ფესტივალი ყოველ წელს გაიმართება და სხვა უსდ-ები და კვლევითი 
ორგანიზაციები იქნებიან მოწვეული.

თსუ პუბლიცისტიკისა და ელექტრონული მედია ცენტრის/გაზეთი ,,თბილისის 
უნივერსიტეტის“ რედაქცია წლის განმავლობაში გაზეთის სტატიების 
მომზადებასა და მათ ონლაინ გავრცელებას უზრუნველყოფდა უნივერსიტეტის 
ვებ-გვერდის, სოციალური ქსელებისა და ელექტრონული ფოსტის საშუალებით.

სულ: 
 ვებგვერდისთვის  მომზადდა და გავრცელდა: 240 

სტატია/ინტერვიუ/ჩანახატი;
 სოციალურ ქსელში (ჩვენს ფეისბუქგვერდზე - 

https://www.facebook.com/Newspaper.tsu/?ref=pages_you_manage) 
გავრცელდა და სპეციალურად სოციალური გვერდისთვის 
მომზადდა 440 სიახლე (კვირაში თითქმის 10 ინფორმაცია), 
რომელსაც 12600-მდე მოწონება, 44880 ჩართულობა, 2520-მდე 



კომენტარი აქვს. (მონაცემები დათვლილია ჩემს პირად ფეისბუქ-
გვერდსა და გაზეთის ფეისბუქ-გვერდზე). 

1) მომზადდა 2 კრებული: 1. ,,რისმაგ გორდეზიანი - 80“ და 2. ,,საჯარო 
ლექციების კრებული - 2021“, რომელშიც შესულია 15 საჯარო ლექცია. 

2) პროექტ ,,უნი-ვერსიას“ ფარგლებში და თსუ მულტიმედია ცენტრის ბაზაზე 
მომზადდა და 15 რეგიონულ ტელევიზიაში ყოველკვირეულად 
ვრცელდებოდა: 
16 დოკუმენტური ფილმი (რამაზ ქურდაძის ახალი წელი, აკაკი აბუთიძის 
ახალი წელი, თსუ სტუდენტების საახალწლო დადგმა, ენათმეცნიერების 
ინსტიტუტი - 80, თსუ-ს ამიტომ ირჩევენ - ნინა ზიგერთან შეხვედრა, ლევან 
ალექსიძე - ლეგენდები არ კვდებიან, ნანა სუმბაძე - მეგობრობის 
მკვლევარი, ბიბლიოთეკარი, გურამ დოჩანაშვილთან ექსკლუზიური 
ინტერვიუ, თსუ ენათმეცნიერების ინსტიტუტის მთავარი ხიბლი, თსუ 
ლიტერატურის ინსტიტუტის მთავარი ხიბლი, გიორგი ოთხმეზურის 
ბოლო სიტყვა, თსუ ისტორიის ინსტიტუტის მთავარი სიახლეები, პაატა 
იმნაძის საახალწლო პროგნოზი, ლევან გიგინეიშვილის მეორედ დაბადება, 
თსუ ეკონომიკის ინსტიტუტის მთავარი სიახლეები). 
18 გადაცემა (თამარ გაგოშიძის ფსიქოლოგიური კონსულტაციები, 
საუნივერსიტეტო საახალწლო ამბები, თსუ ამბების ქრონიკა (4 გადაცემა), 
თსუ ამბები - რატომ დავკარგეთ აგარაკი აჭარაში, თსუ - გამოშვება 2021, 
თსუ არქეოლოგიის ინსტიტუტის ექსპედიცია კვიპროსში, ხელოვნური 
ინტელექტი სტომატოლოგიაში, ახალი კორონავირუსი და თსუ - წიგნის 
პრეზენტაცია, ღია კარის დღე თსუ-ში, 14 აპრილი - სიტყვა და საქმე; თსუ 
ქრონიკა (2 გადაცემა), 8 მარტი - ქალები უნივერსიტეტიდან, თსუ - 103 - 
წლის სიახლეები, ნინო ოკრიბელაშვილის აქცენტები სტიგმაზე);
11 საჯარო ლექცია (2 ლექცია - რამაზ ქურდაძე, დიმიტრი შველიძე, ქეთევან 
ხუციშვილი, კახა გაბუნია, ნაირა ბეპიევი, ნინო პოპიაშვილი, თეა 
ბურჭულაძე, გიორგი გოგოლაშვილი, რისმაგ გორდეზიანი, ტატა ვეფხვაძე); 
სულ: 45 (ფილმი, გადაცემა, საჯარო ლექცია).

3) პროექტის - ,,თოვლის ბაბუას გზავნილი“ - ფარგლებში მომზადდა თოვლის 
ბაბუას როლის შემსრულებლის ვაჟა ციცილოშვილის 34 პერსონალური 
ვიდეო-მიმართვა უნივერსიტეტის თანამშრომელთა შვილებისთვის და 1 
საერთო მიმართვა, რომლებიც თანამშრომლებს დაეგზავნათ მეილზე.

4) გაიმართა წიგნის - ,,თსუ და ახალი კორონავირუსი“ მასშტაბური 
პრეზენტაცია;

5) მოწვეულ იქნა 14 სტაჟიორი თსუ სტუდენტი და  სტაჟირების კურსის 
ფარგლებში ლექცია - ,,ჟურნალისტიკა და პრაქტიკა“ დღემდე 
მიმდინარეობს. ლექციის პარალელურად ჩვენი ცენტრის ვიდეო-
გადაღებებში/მონტაჟში სტუდენტების მონაწილეობას და მათ პრაქტიკულ 
ჩართულობას  ვაწარმოებდით, რისი დაგვირგვინებაც იყო სტუდიური 
საახალწლო გადაღება 14 სტუდენტის მონაწილეობით. 



7. საგამომცემლო საქმიანობა

თსუ გამომცემლობაში 2021 წლის განმავლობაში განხორციელდა რიგი აქტიობები,  
კერძოდ:

1. აღდგა „პირველი სხივის“ გამოცემა

2. გამოიცა კოლინ რენფიუ, პოლ ბანი – არქეოლოგია - სამეცნიერო რედაქტორი 
ვახტანგ ლიჩელი

3. გამოიცა მიხაკო წერეთლის ზაფხულის მოკლე ღამე - (ძველაღმოსავლური 
ლოცვები და ჰიმნები) შაგალის ილუსტრაციებით

4. გამოიცა დიმიტრი შველიშე - აი, ვინ იყო, ქართველნო, ვარლამ ჩერქეზიშვილი

5. გამოიცა თანამედროვე ინგლისური ენის გრამატიკის კურსი ორ წიგნად – I და II 
ტომი

6. გამოიცა მანფრედ შტედე – „კორპუსზე დამყარებული ტექსტის ანალიზი“. 

7. გამოიცა ვენდი დანი და გრეის კრაიგი – „ადამინის განვითარება“ - 

8. გამოიცა ერენბერგისა და სმიდტის „თანამედროვე შრომის ეკონომიკა“ 

9. გამოიცა ოქსფორდის გამომცემლობის „საგარეო პოლიტიკა“ (სმიტის, 
ჰადფილდისა და დანის რედაქციით)  

10. გამოიცა სექსუალური შევიწროებისა და სიძულვილის ენის აკრძალვის კონცეფცია  
-ანტიდისკრიმინაციული კანონმდებლობა და საუნივერსიტეტო პოლიტიკა

11. გამოიცა პირველი ქართული კონსტიტუცია 100

12. გამოიცა გიორგი გოგოლაშვილის სერია „ენა და მწერალი“ - გამოცემულია შვიდი 
წიგნი

13. გამოიცა ევროპელი სოციალისტების ვიზიტი საქართველოში I და II ტომი

14. გამოიცა Мераб Чухуа – Грузинско-Черкесско-Абхазский Этимологический Словарь 

15. გამოიცა დარეჯან მენაბდე - ქართული ჰაგიოგრაფია 

16. გამოიცა გალაკტიონ ტაბიძის პოეზიის რეცეფცია ქართულ 
ლიტერატურისმცოდნეობაში - ქრესტომათია II წიგნი „რას იტყვის ჩემზე 
შთამომავლობა“ 

იბეჭდება 

1. ირაკლი იმედაძე - თანამედროვე ფსიქოლოგია
2. ზოგადი და კერძო პათანატომია - სამი წიგნი
3. მიხაკო წერეთლის ურარტოლოგიური ძიებანი

რედაქტირების პროცესშია:



1. აკაკი შანიძის ქართული ენის გრამატიკა
2. აკაკი შანიძის თხზულებათა მე-6 ტომი
3. ლილი ხეჩუაშვილის პიროვნების ფსიქოლოგია
4. გიორგი ოთხმეზურის ორტომეული

8. საბიბლიოთეკო საქმიანობა

აღირიცხა და დამუშავდა 5295 დასახელების 7124 საბიბლიოთეკო ერთეული;

ელექტრონულ კატალოგში განთავსდა 11052 საბიბლიოთეკო ერთეული და 
შეიქმნა 7013 ახალი ჩანაწერი;

დასკანერდა 1266 საბიბლიოთეკო დოკუმენტი (360246 გვერდი). დასკანერდა და 
დამუშავდა ფოტოფირების 753 კადრი;

2021 წელს თსუ საბიბლითეკო ფონდის გასამდიდრებლად გამოყოფილი იყო 180 
000 ლარი, აქედან ათვისებულ იქნა 177 689,80 ლარი. შეძენილ იქნა 1450 
დასახელების 2458 ერთეული წიგნი. ბიბლიოთეკას საჩუქრად გადმოეცა 
ავტორებისაგან 419 დასახელების 737 წიგნი;

ელექტრონული საგნობრივი კატალოგისთვის დამუშავდა 6 ფაკულტეტის 1302 
სილაბუსის 2966 ერთეული ლიტერატურა და აიტვირთა საიტზე. შემოწმდა 495 
სილაბუსის 1261 ერთეული ძირითადი ლიტერატურა;

2021 წელს სამკითხველო დარბაზებში განხორციელდა 5010 ვიზიტი;

2021 წელს ჩატარდა 6 გამოფენა, ვიდეო პროექტების ფარგლებში ჩაიწერა 17 
რესპოდენტი; ჩატარდა ესეების 2 კონკურსი, მომზადდა და თსუ საიტზე 
აიტვირთა 241 უნივერსიტეტელი ავტორის ბიოგრაფია; მომზადდა და გადაეცა 
გამომცემლობას დასაბეჭდად ტრისტან მახაურის კოლექციის აღწერილობა;

დაიბეჭდა ოთხენოვანი წიგნი ,,ევროპელი სოციალისტების ვიზიტი 
საქართველოში’’ (ორი ტომი ), „აკაკი ჩხენკელის დღიურები: წიგნი პირველი“ და 
„თსუ მედიაქრონიკა: 1918-1921“; ჩატარდა სტუდენტური კონფერენცია ,,100 წელი 
საქართველოს დემოკრატიული რესპუბლიკის ოკუპაციიდან’’.

რესტავრაცია ჩაუტარდა 378 დოკუმენტს (4180 ფურცელი) მათ შორის, 1709 წლის 
ვახტანგისეული სახარების 23 ეგზემპლარს.



9. საგარეო ურთიერთობები

უცხოურ უმაღლეს საგანმანათლებლო/კვლევით დაწესებულებებთან 
თანამშრომლობის ხელშეკრულების გაფორმება/განახლება:

უცხოურ უმაღლეს საგანმანათლებლო და კვლევით დაწესებულებებთან 
ინსტიტუციური პარტნიორობის  განვითარების,  არსებული  პარტნიორთა 
ქსელის  გაფართოებისა და თანამშრომლობის სფეროების გამრავალფეროვნების 
მიზნით, დეპარტამენტმა უზრუნველყო ახალი პარტნიორი  უნივერსიტეტებისა 
და ორგანიზაციების მოძიება. სხვადასხვა უცხოურ უმაღლეს საგანმანათლებლო 
დაწესებულებასთან აქტიური მიმოწერისა და მოლაპარაკებების საფუძველზე 
განისაზღვრა ორმხრივი დაინტერესების სფეროები და საბოლოო ჯამში 
გაფორმდა/განახლდა თანამშრომლობის 15 ხელშეკრულება/მემორანდუმი.

საერთაშორისო საგანმანათლებლო ქსელებში უნივერსიტეტის 
გაწევრიანება:

სხვადასხვა საგანმანათლებო საერთაშორისო ქსელებში უნივერსიტეტის 
გაწევრიანების მიზნით მომზადდა განაცხადები და 2021 წელს თბილისის 
სახელმწიფო უნივერსიტეტი სრული წევრის სტატუსით გაწევრიანდა ორ 
უმსხვილეს საერთაშორისო ორგანიზაციაში: 

• კომპოსტელას უნივერსიტეტების ჯგუფი (GCU); 

• ევრაზიის უნივერსიტეტების კავშირი (EURAS);

• UNICA 

საერთაშორისო   პროექტების   მართვა   და   მის   ფარგლებში  დაგეგმილი 
აქტივობების განხორციელება

წლის განმავლობაში დეპარტამენტმა ადმინისტრირება გაუწია ერაზმუს + 
საერთაშორისო კრედიტ მობილობის 160 პროგრამას და ამასთანავე, ნორვეგიის 
მთავრობის საგანმანათლებლო ფონდ DIKU-ს მიერ დაფინანსებულ 
საერთაშორისო პროექტს, ოსლოს მეტროპოლიტან უნივერსიტეტთან 
თანამშრომლობით.

გაცვლითი პროგრამების ფარგლებში თსუ-ს სტუდენტებისა და 
პერსონალის შესარჩევი კონკურსების ორგანიზება:

დეპარტამენტმა უზრუნველყო თსუ-ს სტუდენტებისა და პერსონალის შესარჩევი 
41 კონკურსის ჩატარება, ერაზმუს პლიუსის საერთაშორისო კრედიტ-მობილობის 
პროგრამებისა და პარტნიორ უნივერსიტეტებთან გაფორმებული 



თანამშრომლობის ხელშეკრულებების ფარგლებში გამოყოფილი სტიპენდიების 
მისანიჭებლად. კონკურსების შედეგად სტიპენდია მოიპოვა 185-მა სტუდენტმა და 
34 პერსონალმა.

უცხოელი სტუდენტების თსუ-ში მობილობის კოორდინირება

დეპარტამენტმა კოორდინირება გაუწია 68 უცხოელი სტუდენტის და 18 
აკადემიური/ადმინისტრაციული პერსონალის თსუ-ში  მობილობას  და  
უზრუნველყო მათი ინტეგრირება პროფილურ ფაკულტეტებზე, კერძოდ: 
სასწავლო ხელშეკრულებების მომზადება, ინდივიდუალური სასწავლო გეგმის 
შედგენა, საორიენტაციო დღეების და ტრენინგების ორგანიზება, დაბინავების 
ხელშეწყობა. 

გრძელვადიანი უცხოელი [native speaker] ლექტორების ჩამოყვანა თსუ-ში

დეპარტამენტმა კოორდინირება გაუწია გრძელვადიანად 7 უცხოელი პედაგოგის 
ჩამოყვანას თსუ-ში (ესპანური, ბასკური, გერმანული, იტალიური,  ჩეხური, 
უნგრული ენების პედაგოგები ჰუმანიტარულ მეცნიერებათა ფაკულტეტზე და 
ფრანგი ლექტორი ეკონომიკისა და ბიზნესის ფაკულტეტზე) აკადემიური 
საქმიანობის მიზნით და მათ ინტეგრირებას პროფილურ ფაკულტეტებზე.

საზღვარგარეთ განსახორციელებელი საქმიანი ვიზიტების კოორდინირება

დეპარტამენტმა ორგანიზება გაუწია თსუ-ის რექტორისა და ადმინისტრაციული 
პერსონალის 14 საქმიანი ვიზიტის განხორციელებას საზღვარგარეთ.

უცხოელი სტუმრების მიღება თსუ-ში

წლის განმავლობაში დეპარტამენტმა ორგანიზება გაუწია 47 უცხოელი სტუმრის 
საქმიან ვიზიტს თსუ-ში, რაც მიზნად ისახავდა სამომავლო თანამშრომლობის 
პერსპექტივების განხილვას.

10. საინფორმაციო ტექნოლოგიები

სასწალო პროცესის ონლიან რეჟიმში წარმართვისთვის კვლავი იქნა შეძენელი 
ონლაინ შეხვედრების zoom -ის პლატფორმის 500 ერთეული ლიცენზია;

უნივერსიტეტის მიერ მიღებულ იქნა გადაწყვეტილება და 2022 წელს ბიუჯეტში 
გამოიყოფა სახსრები (სახსრები მოზიდული იქნება ასევე დონორი 
ორგანიზაციებიდან) სასწავლო პროცესის მართვის ელექტრონული სისტემის 
(LMS) შეცვლის მიზნით. 



სტუდენტური პროექტების წარდგენისა და შეფასების პროცესის გამარტივების და 
სრულყოფის მიზნით იქმნება ელექტრონული პლატფორმა, რომლის მეშვეობითაც 
პროცესი სრულად ელექტრონულად წარიმართება;

11. უწყვეტი განათლება

2021 წლის განმავლობაში ცენტრის მიერ განხორციელდა უწყვეტი განათლების 
(სასერტიფიკატო და ტრენინგი) 41 კურსი. ამასთანავე მუშაობდა აბიტურიენტთა 
მოსამზადებელი 32 ჯგუფი და საერთო სამაგისტრო გამოცდებისათვის 
მოსამზადებელი 8 ჯგუფი. 

2021 წლის განმავლობაში ცენტრს დაემატა 10 ახალი კურსი.

პანდემიის გამო შექმნილი ვითარებისა და რეგულაციების გათვალისწინებით 2021 
წლის განმავლობაში უწყვეტი განათლების ცენტრის კურსების სრული 
უმრავლესობა ჩატარდა ონლაინ Zoom-ის პლატფორმის გამოყენებით, რაც 
ერთგვარად ახალ შესაძლებლობადაც იქცა მსმენელთა მოზიდვის 
თვალსაზრისით, რამდენადაც კურსებში მონაწილეობის საშუალება მისცა 
საქართველოს რეგიონებსა და საქართველოს გარეთ მცხოვრები მსურველებსაც. 
ვფიქრობთ, რეგულაციები შემსუბუქების შემედეგაც უნდა დავტოვოთ უწყვეტი 
განათლების კურსების ნაწილის ონლაინ ჩატარების პრაქტიკა.

2021 წლის მიწურულს დაიწყო პროგრამა თსუ ადმინისტრაციის 
პერსონალისათვის, რომლის ფარგლებშიც შემუშავდა 5 ახალი სასერტიფიკატო და 
ტრენინგ კურსი. 2021 წელს ამ სერიიდან უკვე განხორციელდა ტრენინგი 
გენდერული თანასწორობისა და დისკრიმინაციის აკრძალვის შესახებ. ამ და სხვა 
კურსებში მონაწილეობის შესაძლებლობა თსუ-ის ადმინისტრაციულ და 
აკადემიური პერსონალს მომავალშიც ექნება სპეციალური ფასდაკლებით.

უწყვეტი განათლების ცენტრი გეგმავს, 2022 წლიდან დაიწყოს საუნივერსიტეტო 
უწყვეტი განათლებისა და ზრდასრულთა განათლების საკითხების შესახებ 
ყოველწლიური კონფერენციის ჩატარების პრაქტიკა.

12. კულტურა და სპორტი

2021 წელი ივანე ჯავახიშვილის სახელობის თბილისის სახელმწიფო 
უნივერსიტეტის კულტურისა და სპორტის დეპარტამენტისათვის რთული 
აღმოჩნდა. კორონავირუსული პანდემიით გამოწვეული შეზღუდვების გამო 



მკვეთრად შეფერხდა დეპარტამენტის საქმიანობა. დაგეგმილი ღონისძიებების 
აბსოლუტური უმრავლესობა ჩაიშალა, რადგან ყველა აქტივობა ცალსახად იყო 
ორიენტირებული უნივერსიტეტის სტუდენტებზე, რომელთაც, თავის მხრივ 
შეეზღუდათ სააუდიტორიო მეცადინეობები. 

დეპარტამენტი იძულებული გახდა გაეუქმებინა რამდენიმე მასშტაბური 
ღონისძიება, რომელზეც დასწრების შესაძლებლობა ექნებოდა ათასობით 
სტუდენტს. პანდემიით გამოწვეული მკაცრი შეზღუდვების გამო, შეჩერდა 
უნივერსიტეტის სტუდენტური სპორტული გუნდების სავარჯიშო სესიები და 
ჩემპიონატები. 

მიუხედავად პანდემიისა,  აღსანიშნავია თბილისის სახელმწიფო უნივერსიტეტის 
ფუტსალის კლუბის „ფ.კ. თსუ-ს” წარმატება საქართველოს ფუტსალის უმაღლეს 
ლიგაში. კლუბმა დაიკავა მეორე ადგილი .

რაც შეეხება, უნივერსიტეტის საკალათბურთო კლუბ „ს.კ. თსუ-ს” მოგახსენებთ, 
რომ კალათბურთის ფედერაციის მიერ ორგანიზებული საქართველოს 
საკალათბურთო სუპერლიგის 2021 წლის სეზონში ითამაშა მეოთხედ ფინალში. 

2021 წელი ასევე რთული აღმოჩნდა, კულტურის სფეროსთვისაც. თუმცა, 
პანდემიის და ეპიდ-ვითარების მიუხედავად, მაინც გარკვეული ქმედებები 
ხორციელდებოდა, რა თქმა უნდა, არსებული რეგულაციების დაცვით. თსუ-ს 
კაპელა, ორჯერ იყო მიწვეული ტელევიზიაში. კერძოდ, რუსთავი 2- ის 
გადაცემებში: „დილა უქმეებზე“ და “დილა მშვიდობისა საქართველო“,  გარდა 
ამისა, თსუ-ს ვაჟთა ვოკალური ანსამბლი, მიწვეული იყო ტელეკომპანია იმედის 
ეთერში.

13. სამუზეუმო საქმიანობა

თსუ მუზეუმის მუშაობა, როგორც ნებისმიერი სხვა დაწესებულებისა, შეაფერხა 
საყოველთაო პანდემიამ. მიუხედავად ამისა მუზეუმი აგრძელებდა ახლადშემოსული 
ექსპონატების სათანადო წესით აღრიცხვას და ასევე, მართალია შეზღუდულად, მაგრამ 
მაინც მოამზადა რამდენიმე დროებითი გამოფენა და  ვიზიტორებსაც მასპინძლობდა. 

განსაკუთრებით გამორჩეული იყო არქეოლოგიის მუზეუმის ახალ დარბაზში 
გადასვლა, სადაც მოეწყო განახლებული და ყველა არქეოლოგიური ეპოქის მომცველი 
მუდმივმოქმედი ექსპოზიცია. გამოფენილი კოლექცია იმდენად მნიშვნელოვანია, რომ 
შესაძლებელია ნებისმიერი სტუმარს წარვუდგინოთ და უძველესი ქართული კულტურა 
გავაცნოთ.  



14.    2021 წელს პანდემიური პროცესების გათვალისწინებით, 
განხორციელებული აქტიობები/ღონისძიებები:

თსუ ყველა სასწავლო კორპუსისა და ინსტიტუტების შესასვლელებში მოწყობილი 
იყო დეზობარიერები; შეძენილ  და განთავსებულ  იქნა თერმო სკრინინგისათვის 
საჭირო ინვენტარი და  ხელის სადეზინფექციო საშუალებები; ასევე შეძენილი იქნა 
ახლად წარმოქმნილი  მოთხოვნების შესაბამისი სანიტარულ -ჰიგიენური 
საშუალებები; დაიბეჭდა და განსაზღვრულ ადგილებზე  განთავსდა, პანდემიური 
ვითარებიდან გამომდინარე სპეციალური ინფორმაციის შემცველი   სტიკერები და 
პოსტერები;  ,ყველა სასწავლო კორპუსში გამოიყო  და  შესაბამისი ინვენტარით 
აღიჭურვა  საიზოლაციო ოთახები; სასწავლო აუდიტორიებში, 
ეპიდსაწინააღმდეგო მოთხოვნების შესაბამისად, სტიკერებით გამოიყო 
დისტანცირებული ადგილები.  მოთხოვნების შესაბამისად  აღიჭურვა ხელის 
სადეზინფექციო საშუალებებითა და დახურული ნაგვის ურნებით; .

ამასთან საჭიროების შემთხვევაში ტარდებოდა დერეფნების, სველი წერტილების, 
სამუშაო ოთახებისა და სასწავლო აუდიტორიების დეზინფიცირება ყველა 
არსებული ნორმის შესაბამისად; .სასწავლო კორპუსების ადმინისტრატორებისა 
და მომსახურე პერსონალის მართვა და კოორდინაცია ხორციელდებოდა ეპიდ 
საწინააღმდეგო მოთხოვნების გათვალისწინებით.

პერიოდულად უნივერსიტეტის პერსონალს ვაწვდიდით შესაბამის ინფორმაციას 
სიახლეების, ახალი რეგულაციების თუ რეკომენდაციების შესახებ;

უნივერსიტეტის პერსონალი ძირითადად მუშაობდა დისტანციურ რეჟიმში;



N 6190/10 21/03/2022

სსიპ ივანე ჯავახიშვილის სახელობის თბილისის სახელმწიფო უნივერსიტეტის 
წარმომადგენლობით საბჭოს 

სსიპ ივანე ჯავახიშვილის სახელობის თბილისის სახელმწიფო უნივერსიტეტის 

აკადემიურ საბჭოს

წარმოგიდგენთ სსიპ ივანე ჯავახიშვილის სახელობის თბილისის სახელმწიფო 
უნივერსიტეტის ადმინისტრაციის ხელმძღვანელის 2021 წლის ანგარიშს. 

დანართი:  ,,21’’ გვერდი 

პატივისცემით,

ლაშა საღინაძე

ლაშა საღინაძე

ადმინისტრაციის ხელმძღვანელი
ივანე ჯავახიშვილის სახელობის თბილისის სახელმწიფო უნივერსიტეტი 


	oqmi#2.pdf
	d1.pdf
	d2.pdf
	d3.pdf
	აკადემიური
	წარდგინება

	d4.pdf
	
	წერილი

	d5.pdf
	27.2022.pdf
	image_001(1).pdf (p.1)
	image_002.pdf (p.2)

	272022_d1.pdf
	წარდგინება

	d6.pdf
	წერილი
	ბაზრის
	ექსპერტიზის
	თსუ
	კლინიკის
	საუნივერსიტეტო


